
საქართველოს მეცნიერებათა ეროვნული აკადემიის 

ჟურნალ ,,მოამბის“ დებულება 

 

მუხლი 1. ზოგადი დებულებები 

1. ჟურნალი ,,მოამბე“ (შემდგომში ჟურნალი) წარმოადგენს საქართველოს მეცნი-

ერებათა ეროვნული აკადემიის (შემდგომში აკადემია) მრავალდარგოვანი 

სამეცნიერო პუბლიკაციების გამოცემას.  

2. ჟურნალი ქვეყნდება როგორც ბეჭდური, ასევე ელექტრონული ფორმით. 

მუხლი 2. ჟურნალის მიზნები 

1. ჟურნალის მიზანია სხვადასხვა დარგის მეცნიერების განვითარების 

ხელშეწყობა, მეცნიერთა სამეცნიერო კვლევებისა და მიღწევების წარმოჩენა. 

ჟურნალში გამოქვეყნების გზით მათი ფართო საზოგადოებისთვის გაცნობა.  

2. ჟურნალი იცავს სამეცნიერო პუბლიკაციების გამოქვეყნების ეთიკას. 

ჟურნალში არ ქვეყნდება პოლემიკური, ასევე მიმოხილვითი და აღწერითი 

ხასიათის სტატიები.  

3. ჟურნალში გამოქვეყნებულ სტატიებზე ვრცელდება ღია წვდომის პოლიტიკა, 

რაც გულისხმობს ვებგვერდზე მის საჯარო გავრცელებას, ასევე ბეჭდური 

ვერსიის ბიბლიოთეკებისთვის გადაცემას.  

4. სტატიის მეცნიერულ დონეზე პასუხისმგებელია ავტორი და წარმომდგენი 

აკადემიკოსი.  

მუხლი 3. სტატიის გამოქვეყნების წესი და პირობები 

1. სტატია შესაძლებელია წარმოდგენილი იყოს როგორც ინდივიდუალური, ისე 

კოლექტიური სახით.  

2. დასაბეჭდად მიიღება აკადემიური პერსონალისა და მკვლევრების ნაშრომები.  

3. სტატია წარმოდგენილი უნდა იყოს ელექტრონულად და ბეჭდური სახით.  

4. სტატიას განიხილავს სარედაქციო კოლეგია და გადაწყვეტს მისი 

გამოქვეყნება- არგამოქვეყნების საკითხს. სარედაქციო კოლეგია არ 

განიხილავს ნაშრომს, რომელიც მოთხოვნების მიხედვით არ იქნება 

გაფორმებული. დაწუნებული ნაშრომი ავტორს არ უბრუნდება.  



5. სტატიის დაბეჭდვის საკითხი წყდება აკადემიკოსის წარდგენით. საჭიროების 

შემთხვევაში ნაშრომი შესაძლოა წარდგენილ იქნეს დამატებით რეცენ-

ზირებაზე.  

6. ნაშრომში პლაგიატის არსებობის თაობზე ვარაუდის შემთხვევაში სტატია არ 

მიიღება გამოსაქვეყნებლად. 

7. ნაშრომის გამოქვეყნება უფასოა. 

სტატია წარმოდგენილი უნდა იყოს შემდეგი სახით: 

სტატია წარმოდგენილი უნდა იყოს ორ ეგზემპლარად ინგლისურ ენაზე 

მთავარი რედაქტორის ან რედაქციის სახელზე.  

წარმოდგენილ სტატიაში დაცული უნდა იყოს: 

ფორმატი: A 4;  

         ტექსტი: Word, Word Perfect, RTF.  

ინტერვალი: 2;  

შრიფტი: Sylfaen,  12;  

ზედა და ქვედა არეები: 20-20 მმ, გვერდითი არეები: 30-30 მმ;  

მოცულობა: ფორმულების, ცხრილებისა და სურათების ჩათვლით (რომლებიც  

უნდა იყოს დასათაურებული და ცალ-ცალკე ფაილად წარმოდგენილი) არ უნდა 

არემატებოდეს 10 გვერდს.  

ფორმულები:MathType 6.0 equation.  

ცხრილები და ნახაზები: TIFF, EPS, JPEG (არანაკლებ 300 dpi), ცხრილები: Word, 

Word Perfect, RTF. 

ინგლისური ტექსტი: 

 მეცნიერების დარგი; 

 სტატიის სათაური; 

 ავტორის (ავტორების) სრული სახელი, გვარი; 

 სამუშაო ადგილი; 

 ნაშრომის წარმომდგენი აკადემიის წევრის სახელი და გვარი; 

 რეზიუმე (250 სიტყვა); 

 საკვანძო სიტყვები; 

 ტექსტის ბოლოს და ფინანსების წყაროს და მადლობების ჩამონათვალი; 



 ინგლისური ტექსტის შემდეგი რეზიუმე ქართულ ენაზე.   

დამოწმებული ლიტერატურის სია ტექსტში უნდა დალაგდეს ციტირების 

მიმდევრობის მიხედვით (ლიტერატურა ტექსტში აღნიშნული უნდა იყოს ციფრებით 

კვადრატულ ფრჩხილებში); რუსულ ენაზე გამოცემული შრომის სათაურის 

შემთხვევაში, აუცილებელია ტექსტის ტრანსლიტერაცია ასოებით კონგრესის 

ბიბლიოთეკის სისტემის მიხედვით. 

 

წარმოდგენილ სტატიას უნდა ახლდეს შემდეგი დოკუმენტები:  

- საქართველოს მეცნიერებათა ეროვნული აკადემიის აკადემიკოსის 

წარდგინება;   

- ორი კვალიფიციური რეცენზია სხვადასხვა ინსტიტუტიდან (თუ ავტორი არ 

არის აკადემიის წევრი);  

- მიმართვა მთავარი რედაქტორის ან რედაქციის სახელზე გამოქვეყნების 

თხოვნით იმ დაწესებულებიდან, სადაც შესრულებულია შრომა; 

- CV, ცნობები ავტორის (ავტორების) შესახებ, მოცემულ შრომაში მისი წვლილის 

აღნიშვნით; 

- სტატიის ელ. ვერსია გადმოგზავნილ უნდა იქნეს მისამართზე: 

bulletin@science.org.ge 

 სტატიას განიხილავს სარედაქციო საბჭო და გადაწყვეტს მისი გამოქვეყნება-

არგამოქვეყნების საკითხს. 

სტატიის ტიპოგრაფიული თუ ელექტრონული სახით გამოქვეყნებაზე ავტორმა 

უნდა განაცხადოს თანხმობა; მიღებული სტატიის გასწორებული ვერსია, ან 

დაუნებული ნაშრომი ავტორს არ უბრუნდება. 

სარედაქციო საბჭო არ განიხილავს ნაშრომს, რომელიც მოთხოვნების 

მიხედვით არ იქნება გაფორმებული.  

ნაშრომის გამოქვეყნება უფასოა. 

სტატიის ბოლო გვერდზე უნდა იყოს ყველა ავტორის ხელმოწერა (გარკვევით). 

აუცილებელია ნაშრომის გადმოცემის აკადემიური სტილის დაცვა.  

  

 სტატიას თან უნდა ერთვოდეს შემდეგი დოკუმენტაცია: 

 ორი კვალიფიციური რეცენზიასხვადასხვაინსტიტუტიდან (იმ შემთხვევაში, 

თუ ავტორიარარისაკადემიისწევრი).  



 წარდგინება (გაცემული საქართველოს მეცნიერებათა ეროვნული აკადემიის 

აკადემიკოსის მიერ).  

 ავტორის მიმართვა რედაქციის სახელზესტატიის გამოქვეყნების თხოვნით.  

 ავტორის/ავტორთა CV.  

 

მუხლი 4. ფარული რეცენზია 

1. სამეცნიერო სტატია ცალკეულ შემთხვევებში ეგზავნება ფარულ რეცენზენტს.  

2. სტატიის დადებითად თუ უარყოფითად შეფასების შედეგი უნდა ეცნობოს 

ავტორს.  

3. სტატია გამოქვეყნდება იმ შემთხვევაში, თუ რეცენზენტი ნაშრომს 

დადგენილი კომპონენტების მიხედვით შეაფასებს დადებითად.  

4. რეცენზირება არის სრულიად ანონიმური.  

 

 

მუხლი 5. დასკვნითი დებულება 

წინამდებარე დებულება მტკიცდება აკადემიის პრეზიდიუმზე აკადემიის 

აკადემიკოს-მდივნის წარდგინებით.  

 

 

  



საქართველოს მეცნიერებათა ეროვნული 

აკადემიის პრეზიდიუმის 2023 წლის 23 

მარტის  N 18 დადგენილების  დანართი 2 

 

საქართველოს მეცნიერებათა ეროვნული აკადემიის  

ჟურნალ ,,მოამბის“ რედაქციის  

დებულება 

 

მუხლი 1. ზოგადი დებულებები 

1. წინამდებარე დებულება განსაზღვრავს საჯარო სამართლის იურიდიული 

პირის საქართველოს მეცნიერებათა ეროვნული აკადემიის (შემდგომში 

აკადემია) ჟურნალ ,,მოამბის“ რედაქციის სტატუსს, უფლება-მოვალეობებს, 

აწესრიგებს მის საქმიანობასთან დაკავშირებულ სხვა საქმიანობებს. 

2. რედაქცია წარმოადგენს აკადემიის სტრუქტურულ ერთეულს.  

მუხლი 2. რედაქციის ამოცანა და ფუნქციები 

1. რედაქციის ამოცანაა საგამომცემლო საქმიანობის ხელმძღვანელობა, 

კოორდინაცია და კონტროლი. რედაქციის საქმიანობის მიზნებიდან 

გამომდინარე, სხვა უფლებამოსილებათა განხორციელება, რომელიც არ 

ეწინააღმდეგება საქართველოს კანონმდებლობას.  

2. რედაქცია უზრუნველყოფს ფუნდამენტური და გამოყენებითი მეცნიერებების 

სხვადასხვა დარგის სამეცნიერო სტატიების გამოქვეყნებას; სარედაქციო 

საბჭოს თხოვნით ჟურნალში აქვეყნებს მნიშვნელოვან სამეცნიერო 

მოხსენებებსა და კომენტარებს.  

3. სტატიის დაბეჭდვის საკითხი წყდება აკადემიკოსის წარდგენით. საჭიროების 

შემთხვევაში ნაშრომი შესაძლოა წარდგენილ იქნეს დამატებით რეცენ-

ზირებაზე.  

4. რედაქცია ანგარიშვალდებულია აკადემიის პრეზიდიუმის წინაშე. 

 

 

 



მუხლი 3. სარედაქციო საბჭო და კოლეგია 

1. სარედაქციო საბჭო და კოლეგია, რომლის შემადგენლობასაც განსაზღვრავს 

აკადემიის პრეზიდიუმი, მთავარი რედაქტორის წარდგინებით, შედგება 

ქართველი და უცხოელი მეცნიერებისაგან.  

2. ჟურნალის სარედაქციო კოლეგია განსაზღვრავს ჟურნალის სამომავლო პოლი-

ტიკას.  

მუხლი 4. რედაქციის შემადგენლობა 

მთავარი რედაქტორი 

1. ჟურნალ ,,მოამბის“ რედაქციას ხელმძღვანელობს მთავარი რედაქტორი, 

რომელიც ამავდროულად არის აკადემიის პრეზიდენტი.  

2. მთავარი რედაქტორი ორგანიზებას უწევს სარედაქციო კოლეგიის წევრების 

პერიოდულ შეკრებებს ჟურნალის შემდგომი პოლიტიკის განსაზღვრის 

მიზნით;  დამოუკიდებლად წარმოადგენს ჟურნალს მესამე პირებთან 

ურთიერთობაში. 

3. წარმოდგენილ სტატიაში სხვა ავტორის/ავტორების საავტორო უფლებების 

დარღვევის აღმოჩენის შემთხვევაში, მთავარი რედაქტორი უფლებამოსილია 

ავტორს გარკვეული ვადით შეუზღუდოს ჟურნალში გამოქვეყნების უფლება.  

რედაქციის გამგე 

რედაქციის გამგე ვალდებულია: ხელი შეუწყოს მთავარ რედაქტორს მასზე 

დაკისრებული მოვალეობების განხორციელებაში;უზრუნველყოს სტატიების 

რედაქტირება; რედაქციის გამგე მონაწილეობს სარედაქციო კოლეგიის წევრების 

პერიოდულ შეკრებებში ჟურნალის შემდგომი პოლიტიკის განსაზღვრის მიზნით. იგი 

პასუხისმგებელია რედაქციაზე დაკისრებული ფუნქციებისა და ამოცანების 

შესრულებაზე.  

რედაქციის გამგის მოადგილე 

რედაქციის გამგის მოადგილე ვალდებულია უზრუნველყოს სტატიების მიღება-

ჩაბარების საკითხი; მოახდინოს სტატიების ტექნიკური ხარვეზების დადგენა და მისი 

აღმოფხვრა. მონაწილეობა მიიღოს სტატიების რედაქტირების პროცესში, მართოს 

ჟურნალის ვებგვერდი, ჟურნალი დასაბეჭდად გადასცეს აკადემიის სტამბას და სხვ.  

სამეცნიერო რედაქტორი  



სამეცნიერო რედაქტორი ვალდებულია უზრუნველყოს სტატიების 

რედაქტირება. სტატიის ავტორთან იქონიოს უშუალო კავშირი სტატიაში 

დადგენილი ხარვეზების აღმოსაფხვრელად.  

ტექნიკური რედაქტორი  

ტექნიკური რედაქტორი ვალდებულია უზრუნველყოს სტატიებში ხარვეზების 

დადგენა და მისი აღმოფხვრა. დააკაბადონოს ჟურნალი გამოსაცემად.  

მუხლი 5. დასკვნითი დებულება 

წინამდებარე დებულებას აკადემიის აკადემიკოს-მდივნის წარდგინებით 

ამტკიცებს აკადემიის პრეზიდიუმი.  

 


